跳转到内容

	
		
			
				

	
	

主菜单
	
	


				
		

	
	主菜单

	移至侧栏
	隐藏



	

	
		导航
	

	
		
			首页
	随机作品
	随机作者
	随机原本
	所有页面


		
	




	
	

	
		编者
	

	
		
			社群首页
	写字间
	最近更改


		
	





	
		帮助
	

	
		
			帮助
	关于维基文库
	联系我们
	方针与指引
	资助


		
	







				


	




		
			

	[image: ]
	
		[image: Wikisource]
	


		

		
			

	

搜索
	
	
		
			
				
					
						
						
					

					
				

				搜索
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			创建账号

	登录



		
	




	

	

	
	

个人工具
	
	


		

	
		
			 创建账号
	 登录


		
	





	
		未登录编辑者的页面 了解详情
	

	
		
			贡献
	讨论


		
	




	
	






		

	



	
		
			


		

		
			
		
			
				
				
				

		
		

	



		
			
				
					Page:永樂大典13453.pdf/19

							

	
	

添加语言
	
	

		
			
			

			

		


	




				
					
						
							
								

	
		
			上一页
	下一页
	页面
	讨论
	图像
	索引


		
	




								

	
	繁體
	
	


					

	
		
		

		
	




				
	




							
						

						
							
								

	
		
			阅读
	编辑
	查看历史


		
	




							
				
							
								

	
	工具
	
	


									
						

	
	工具

	移至侧栏
	隐藏



	

	
		操作
	

	
		
			阅读
	编辑
	查看历史


		
	





	
		常规
	

	
		
			链入页面
	相关更改
	上传文件
	特殊页面
	固定链接
	页面信息
	引用本页
	获取短URL
	下载二维码


		
	





	
		打印/导出
	

	
		
			可打印版
	下载为EPUB
	下载为MOBI
	下载为PDF
	其他格式


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						維基文庫，自由的圖書館

					

					


					
					
					此页尚未校对




〈秘書外監。遨遊里巷醉後屬詞。動成卷軸文不加點。咸有可觀。又善草𨽻書好事者供其牒翰。每𥿄不過數十字。共傳寳之。陸象先知章族姑子也。〉

〈與知章相親善。象先常謂人曰。賀兄言論調態。真可謂風流之士。吾與子弟離闊都不思之。一日不見賀兄。則鄙吝生矣。舊唐書李大亮傳。大亮族〉

〈孫迥秀雅有文才。飲酒斗餘。廣接賔朋。當時稱為風流之士。〉秉德之士〈曾子制言下章。昔者禹見耕者五偶而式。〉

〈過十室之邑則下。為秉德之士存焉。〉知幾之士〈韓淲澗泉日記蔡謨三年辭司徒可謂知幾之士矣。雖殷深源亦於〉

〈罪之。荀羡一言。蔡謨獲全晉之諸賢逺矣。〉髙才之士〈樂安語録髙才之士易得。純德之士難得。〉智術

之士〈韓非子孤憤篇。智術之士必逺見而明察。不明察不能獨私。〉磏勇之士〈韓非子六反篇。行劒〉

〈攻殺暴憿之民也。而世尊之曰磏勇之士。〉辯智之士〈韓非子六反篇語曲牟知。偽詐之民也。而世尊之曰辯智之士。〉

立名之士〈韓淲澗泉日記樂毅戰國策。察能而授官者。成功之君也。論行而交結者。立名之士也。〉特立

之士〈邵氏聞見録儒釋之道雖不同。而非特立之士不足以明其家。大儒伊川先生程正叔元祐初用薦侍講禁中。以師道自居。後〉

〈出判國子監兩加直秘閣皆辭之黨禍起謫涪州。注周易與門弟子講學。不以為憂。遇赦得歸。不以為喜。長老道楷者。朝廷命住京師法雲寺。一日〉

〈賜方袍楷曰。非吾法也。却不受。中使譛於上。上怒下大理寺杖之。理官知楷為有道者欲出之。問曰。師年七十乎。曰六十九矣。有疾乎。楷正色曰。某〉

〈平生無病。上賜杖。官不可輙輕之。遂受杖無一言。自此隱芙蓉溪。朝廷復命為僧。不從。嗚呼。二人雖學不同。皆特立之士也為儒為釋而不以道者。〉

〈聞其風可以少愧矣。〉獨任之士〈唐栁宗元集上李中丞啓列子獨任之士。唯已一毛之為愛。故遁以自免。〉

名世之士〈荀子注序孟軻闢其前。荀卿振其後。觀其立言指事。根極理要易於反掌。真名世之士。王者之師。〉

平世之士〈莊子外篇刻意語仁義忠信恭儉推讓為脩而已矣。此平世之士。教誨之人。遊居學者之所好也。〉


端竒之士〈元張西嚴集祭樂御史先生文其接物於内也。則春風和氣。其臨事於外也。則烈日秋霜。眞一代端竒〉

